
*242. श्री संजय सिंह :

क्या रक्षा मंत्री यह बताने की कृपा करेंगे कि :
(क)
क्या सरकार ने फ्रांस के साथ, उड़ने के लिए पूर्णतः तैयार स्थिति वाले छत्तीस राफेल जेट विमान खरीदने के लिए, अन्तर-सरकारी करार यह किया है कि इन विमानों का विनिर्माण डासॉल्ट एवीएशन द्वारा किया जाएगा और इसके पचास प्रतिशत उपकरण भारतीय कंपनी के साथ भागीदारी में विनिर्मित किया जाना आवश्यक है;

 
(ख)
क्या डासॉल्ट एवीएशन ने इस आश्वासन को पूरा करने के लिए एक कंपनी, रिलायंस डिफेंस जिसे जेट विमानों के उपकरणों के विनिर्माण का कोई पूर्व अनुभव नहीं है, के साथ मिलकर एक संयुक्त उद्यम बनाया है; और

(ग)
यदि हां, तो ऐसे संवेदनशील रक्षा उपकरण के विनिर्माण का कार्य एक अनुभवहीन कंपनी को सौंपे जाने के संबंध में सरकार की क्या प्रतिक्रिया है ?
उत्तर
रक्षा मंत्री (श्रीमती निर्मला सीतारमण)
(क) से (ग) :  एक विवरण सदन के पटल पर रखा जाता है । 

राफेल विमान सौदे के बारे में राज्य सभा में दिनांक 19 मार्च, 2018 को उत्तर दिए जाने के लिए तारांकित प्रश्न संख्या 242 के भाग (क) से (ग) के उत्तर में उल्लिखित विवरण

(क) से (ग) :
उड़ान भरने की अवस्था वाले 36 राफेल जैटों की खरीद के लिए फ्रांस गणराज्य की सरकार के साथ किए गए अन्तर-सरकारी करार में 50% ऑफसैट शामिल हैं । ऑफसैटों के निष्पादन संबंधी क्षेत्र में पात्र उत्पादों की सीधी खरीद, संयुक्त उद्यमों में प्रत्यक्ष विदेशी निवेश (एफडीआई), प्रौद्योगिकी अंतरण के संदर्भ में वस्तुगत (टीओटी) निवेश के जरिए सीधी खरीद, डीआरडीओ सहित सरकारी संस्थानों के लिए उपस्करों और/अथवा प्रौद्योगिकी अंतरण का प्रावधान करना और डीआरडीओ द्वारा प्रौद्योगिकी का अधिग्रहण किया जाना शामिल हैं । मैसर्स डासॉल्ट एवीएशन और मैसर्स एमबीडीए, फ्रांस ऑफसैट प्रभार के लिए मुख्य जिम्मेदार विक्रेता हैं । 
विक्रेता/मूल उपस्कर विनिर्माता (ओईएम) द्वारा भारतीय ऑफसैट भागीदारों/ उत्पादों का ब्यौरा या तो ऑफसैट ऋण की मांग करने के समय अथवा ऑफसैट बाध्यताओं को पूरा करने से एक वर्ष पूर्व दिया जाना अपेक्षित होता है । 36 राफेल विमान अधिप्राप्ति की संविदाओं में फ्रांसीसी औद्योगिकी आपूर्तिकर्ताओं की ओर से की गई इस आशय की वचनबद्धता शामिल है । विक्रेता/मूल उपस्कर विनिर्माता (ओईएम), भारतीय ऑफसैट भागीदारों का चयन करने के लिए स्वतंत्र है । 
****
